
ᒐᕙᒪᑐᖃᒃᑯᑦ ᐊᕕᒃᑐᖅᓯᒪᔪᓪᓗ ᐅᑭᐅᖅᑕᖅᑐᒥᐅᓪᓗ ᒥᓂᔅᑕᐃᑦ ᐅᓂᒃᑳᖓᑦ 
 

ᐅᓪᓗᖓ:  ᐋᒡᒋᓯ 17, 2016      
 
ᑕᐃᔭᐅᓂᖓ: ᑲᑎᒪᓂᐅᔪᖅ ᐊᕕᒃᑐᖅᓯᒪᔪᓪᓗ ᐅᑭᐅᖅᑕᖅᑐᒥᐅᓪᓗ ᒥᓂᔅᑕᐃᑦ ᑲᒪᒋᔭᖃᖅᑐᑦ 
ᒐᕙᒪᖏᓐᓂ.  ᔪᓚᐃ 6-7, 2016 – ᑯᐊᐸᒃ ᓯᑎ, ᑯᐊᐸᒃ.      
 
ᐱᓕᕆᕝᕕᒋᔭᐅᔪᖅ(ᔪᑦ):  ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᑦ   
 
ᐃᓚᐅᔪᑦ: ᐊᕕᒃᑐᖅᓯᒪᔪᓪᓗ ᐅᑭᐅᖅᑕᖅᑐᒥᐅᓪᓗ ᒥᓂᔅᑕᐃᑦ ᑲᒪᒋᔭᖃᖅᑐᑦ ᒐᕙᒪᖏᓐᓂ ᐊᒻᒪᓗ  
ᐃᑲᔪᖅᑐᐃᔨᖏᑦ ᐃᖅᑲᓇᐃᔭᖅᑏᑦ / ᐅᕝᕙᓘᓐᓃᑦ ᑎᓕᔭᐅᓯᒪᔪᑦ ᑭᒡᒐᖅᑐᐃᔩᑦ.  ᒐᕙᒪᑐᖃᒃᑯᓐᓂ 
ᒥᓂᔅᑕᕆᔭᐅᔪᖅ ᒪᑭᒪᔾᔪᑎᒃᓴᓄᑦ ᓄᓇᓕᓐᓄᓪᓗ, ᐊᒪᕐᔩᑦ ᓲᕼᐃ ᐅᐸᒍᑎᓯᒪᓚᐅᖅᑐᖅ ᔪᓚᐃ 6, 
2016 ᐅᓐᓄᓴᖓᓂ ᐅᖃᓪᓚᐅᓯᖃᖅᑐᓂᓗ ᒐᕙᒪᑐᖃᒃᑯᑦ ᒪᑭᒪᔾᔪᑎᒃᓴᖏᑕ ᐱᓕᕆᐊᒃᓴᖏᓐᓂ. 
 
 
ᓄᓇᕗᒻᒥ ᐃᓂᒋᔭᐅᔪᖅ(ᔪᑦ): 
 
• ᐱᓕᕆᐊᕆᔭᑦ ᐱᔭᕇᖅᑕᐅᒋᐊᖃᕐᓂᖏᓐᓄᑦ ᐱᕕᖃᖅᑎᑦᓯᓂᖅᓴᐅᓗᑎ ᐱᔾᔪᑎᒋᓪᓗᒍ ᓄᓇᕗᒻᒥ 

ᐱᔭᕆᐊᑐᔪᒃᑯᑦ ᓇᒦᓐᓂᖏᓐᓄᑦ ᐊᒃᓱᕈᕈᑕᐅᕙᒃᑐᓂᑦ. 
• ᐃᓚᓕᐅᔾᔨᖃᑦᑕᕐᓂᖅ ᓄᑖᖑᔪᓂᑦ ᓲᕐᓗ ᓴᓗᒪᔪᓂ ᐅᖅᓱᐊᓗᖃᖅᑐᓂ ᐆᒻᒪᖅᑯᑎᓂ ᐱᓕᕆᐊᓂᑦ 

ᐃᓚᓕᐅᑎᓯᒪᓗᑎ ᐊᑖᓂ “ᓴᓗᒪᔪᓂ” ᓇᑉᐸᖅᑎᑕᐅᕙᓪᓕᐊᔪᓄᑦ ᑮᓇᐅᔭᖃᖅᑎᑕᐅᓂᕐᒥᑦ. 
• ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᓂᖅᓴᐅᔭᕆᐊᓖᑦ ᐃᒡᓗᓕᕆᔨᒃᑯᑎᒍᑦ ᐃᒡᓗᒃᓴᓄᑦ. 
• ᐃᑲᔪᖅᓱᓂᖅᓴᐅᓗᑎ ᓱᒃᑲᓂᖅᓴᒧᑦ ᑐᓴᐅᒪᔪᓕᕆᓂᕐᒧᑦ ᐱᕙᓪᓕᐊᑎᑦᓯᓂᕐᒥᑦ ᓄᓇᕗᒻᒥ 

ᐱᒻᒪᕆᐅᕗᖅ ᓄᓇᕗᑦ ᒐᕙᒪᒃᑯᑦ ᐱᔨᑦᓯᕋᑦᑎᐊᕐᓂᖅᓴᐅᓂᐊᕐᒪᑕ ᓄᓇᕗᒻᒥᐅᓂ ᑮᓇᐅᔭᓕᐅᕐᓂᕐᒧᑦ 
ᐱᕚᓪᓕᕈᑕᐅᓂᐊᕐᒪᑦ.  

• ᐊᒃᑕᑯᓂᑦ ᑲᒪᒋᔭᖃᕐᓂᕐᒥᑦ ᐊᒻᒪᓗ ᐊᑐᒃᑲᓐᓂᖅᑎᑦᑎᓂᕐᒥᑦ ᐱᔪᓐᓇᖅᑎᑕᐅᓪᓗᐊᖅᑐᑦ 
ᐱᓕᕆᐊᒃᓴᐅᓗᑎ ᓴᓗᒪᑎᑦᑎᓂᕐᒧᑦ ᑮᓇᐅᔭᖃᖅᑎᑕᐅᓂᕐᒥᑦ.   

ᒫᓐᓇᐅᔪᖅ ᖃᓄᐃᓕᖓᓂᖓ: 
• ᑕᒪᕐᒥᑲᓴᑦ ᐊᕕᒃᑐᖅᓯᒪᔪᓪᓗ ᐅᑭᐅᖅᑕᖅᑐᒥᐅᓪᓗ ᑕᐃᒪᐃᒻᒪᑕ, ᓄᓇᕗᑦ ᐱᔭᕇᖅᓯᕙᓪᓕᐊᔪᖅ 

ᑮᓇᐅᔭᕐᓄᑦ ᐊᖏᖃᑎᒌᒍᑎᓂ ᑖᒃᑯᓄᖓ ᓄᑖᓄᑦ ᐃᒡᓗᕐᔪᐊᑦ ᑲᓇᑕᒥ ᑮᓇᐅᔭᖏᑦᑎᒍᑦ (NBCF) 
ᐊᒻᒪᓗ ᐃᒪᑦᑎᐊᕙᖕᒧᑦ ᑭᓈᓗᖃᕐᕕᖕᒨᖓᔪᓄᓪᓗ ᑮᓇᐅᔭᑦ (CWWF). 

• ᐱᔭᕆᖅᓯᒪᒋᐊᖃᕐᓂᖏᑦ ᐃᓚᖏᓐᓄᑦ ᐱᓕᕆᐊᕆᔭᐅᔪᓄᑦ ᐱᕕᖃᓗᐊᙱᑦᑐᑦ. ᓲᕐᓗ, 
ᐱᓕᕆᔭᐅᔪᓕᒫᑦ ᐃᒪᑦᑎᐊᕙᖕᒧᑦ ᑭᓈᓗᖃᕐᕕᖕᒨᖓᔪᓄᓪᓗ (CWWF) ᓂᕆᐅᒋᔭᐅᔪᑦ 
ᐱᔭᕇᖅᓯᒪᓂᐊᕋᓱᒋᔭᐅᔪᑦ ᐊᕐᕌᒍᑦ ᐱᖓᓱᑦ ᓈᓚᐅᙱᑎᓪᓗᒋᑦ. ᓄᓇᕗᑦ ᐊᕐᕌᒍᑕᒫᑦ ᐱᖁᑎᓂ 
ᑎᑭᑕᐅᖃᑦᑕᕐᓂᖓᓄᑦ ᐅᒥᐊᕐᔪᐊᒃᑯᑦ ᐊᒻᒪ ᓄᓇᓕᒐᓴᐃᑦ ᐊᑕᐅᓯᐊᑐᐃᓐᓇᖅ 
ᐅᒥᐊᕐᔪᐊᖅᑕᐅᓲᖑᓪᓗᑎ, ᐱᔭᕇᖅᓯᒪᒋᐊᖃᕐᓂᖏᓐᓂᒃ ᑎᑭᐅᒪᓇᓱᐊᕐᓂᕐᒥᑦ 
ᐊᒃᓱᕈᕐᓇᕐᔪᐊᕈᓐᓇᖅᑐᖅ. ᐱᕙᒌᔭᑦᑎᐊᕐᓂᖅ ᓇᑉᐸᖅᑎᕆᓂᕐᒥᓪᓗ ᑖᒃᑯᓂᖓ ᐱᓕᕆᐊᓂᑦ 
ᐱᕕᖃᙱᓗᐊᖅᑎᓪᓗᒋᑦ ᐊᒃᓱᕈᕐᓇᕐᔪᐊᕈᓐᓇᖅᑐᖅ ᓯᓚ ᐱᔾᔪᑎᒋᖃᓯᐅᑎᓗᒍ ᐊᒻᒪ 
ᐱᕕᑭᓗᐊᕐᓂᖏᓐᓄᑦ ᓴᓇᓂᐅᔪᓐᓇᖅᑐᖅ.  

• ᓴᓗᒪᓂᖅᓴᓄᑦ ᑮᓇᐅᔭᖃᖅᑎᑕᐅᔪᑦ ᐱᓕᕆᐊᕆᔭᑦ ᑐᕌᖓᒐᔪᓲᖑᒻᒪᑕ ᓴᓗᒪᔪᒥ 
ᐆᒻᒪᖅᑯᑎᓕᐅᕐᓂᕐᒧᑦ ᓲᕐᓗ ᓯᕿᓂᕐᒨᖓᔪᓂ, ᐊᓂᕆᒨᖓᔪᓂ ᐊᒻᒪᓗ ᐃᒪᕐᒨᖓᔪᓂ. ᓄᓇᕗᒻᒥ 
ᐃᓄᑭᓐᓂᖏᓐᓄᑦ ᐃᓄᖏᓪᓗ ᐅᖓᓯᒌᑦᑑᑎᐅᓪᓗᑎ ᐊᖏᔪᒥ ᓄᓇᒥ, ᐊᑭᑐᔫᑎᐅᒐᔭᕐᓂᖏᓐᓄᑦ 
ᐊᓯᐊᒍᑦ ᐆᒻᒪᖅᑯᑎᓕᐅᕋᓱᐊᕐᓂᕐᒥᑦ ᒫᓐᓇᐅᔪᖅ ᐊᑐᖅᑕᐅᔪᓐᓇᕋᔭᙱᑦᑐᖅ ᓄᓇᕗᒻᒥ. 
ᐅᖅᓱᐊᓗᒻᒨᖅᑐᑦ ᐆᒻᒪᖅᑯᑎᓕᐅᕐᓂᕐᒥᕐᒧᑦ ᐊᑐᖅᑕᐅᖏᓐᓇᐅᔭᕆᐊᖃᕋᔭᖅᑐᖅ ᓄᓇᕗᑦ 
ᓄᓇᓕᖏᓐᓄᑦ ᓄᓇᕗᑦ ᐃᑲᔪᖅᓱᖅᑐᖅ ᓴᓗᒪᔪᓂ ᐅᖅᓱᐊᓗᒻᒨᕈᓐᓇᖅᑐᓂ ᐃᓇᖏᖅᓯᓂᕐᒥᑦ 
ᐱᑐᖃᐅᓗᐊᓕᖅᑐᓄᑦ ᑖᓐᓇ ᒪᓕᑦᑕᐅᖃᓯᐅᑎᒋᐊᖃᕋᔭᖅᑐᖅ ᓴᓗᒪᓂᖅᓴᓄᑦ ᑮᓇᐅᔭᕐᓄᑦ. 

• ᐊᑲᐅᙱᓕᐅᕈᑕᐅᕗᖅ ᓄᓇᕗᒻᒥ ᐃᒡᓗᑭᒃᓴᓗᐊᕐᓂᖏᓐᓄᑦ; ᐃᒡᓗᒃᓴᖃᙱᓗᐊᖅᑐᖅ 
ᓄᓇᕗᒻᒥᐅᓄᑦ. ᐃᒡᓗᑖᕆᐊᓖᑦ ᓄᓇᕗᒻᒥ ᐱᖓᓱᐃᖅᓱᖅᑐᑎ ᐊᒥᓲᓂᖅᓴᐅᕗᑦ ᑲᓇᑕᓕᒫᓂᑦ 
ᐃᓄᒋᐊᓗᐊᕐᓂᖅ ᐃᒡᓘᔪᓂ ᐃᓱᒫᓗᓇᒻᒪᕆᑦᑐᖅ.  

• ᓄᓇᕗᑦ ᒐᕙᒪᒃᑯᑦ ᐊᐅᓚᑦᓯᓲᑦ ᖃᐅᑕᒫᖅᓯᐅᑎᖏᓐᓂ ᖃᕋᓴᐅᔭᒃᑰᕈᑎᓂ ᐊᑐᖅᐸᒃᑐᑎ 92Mbps-
ᓂᒃ ᑕᒪᓐᓇ ᐊᒃᓱᕈᓐᓇᒻᒪᕆᑦᑐᖅ ᑲᔪᓯᑎᑦᑎᓇᓱᐊᕐᓂᕐᒥᑦ ᐱᓕᕆᐊᒃᓴᖏᓐᓂ ᐊᒻᒪᓗ ᐱᔨᑦᓯᕋᕐᓂᕐᒥᑦ 
ᓄᓇᕗᒻᒥᐅᓄᑦ.   

• ᐊᒃᑕᕐᓗᑯᓂᒃ ᑲᒪᒋᔭᖃᕐᓂᕐᒥᑦ ᐃᓚᖃᖅᐳᖅ ᐊᑐᒃᑲᓐᓂᖅᑎᑦᑎᓂᕐᒥᑦ ᐊᒻᒪᓗ ᐊᑭᖏᓐᓂ 
ᑐᕌᖓᔪᓂᒃ ᐊᐅᓪᓚᖅᑎᑦᑎᓂᕐᒥᑦ ᑕᒪᒃᑯᓂᖓ ᐅᕝᕙᓘᓐᓃᑦ ᐃᒡᓗᕐᔪᐊᕐᓄᑦ ᐊᒃᑕᕐᓗᑯᓂᒃ 
ᑲᒪᒋᔭᖃᕐᓂᕐᒥᑦ ᐊᒃᓱᕈᕐᓇᕈᑕᐅᕗᖅ ᓄᓇᕗᑦ ᓄᓇᓕᓕᒫᖏᓐᓂ; ᐱᒻᒪᕆᐅᒋᕗᖅ ᖃᐅᔨᒪᔭᐅᓗᓂ 
ᐊᑐᓂ ᓄᓇᓕᓕᒫᑦ ᐃᓄᑑᔾᔨᒻᒪᑕ ᐃᒻᒥᒃᑰᖓᔪᓂ ᒪᕐᕉᓐᓂᒃ ᓴᓇᕝᕕᐅᓯᒪᔭᕆᐊᓖᑦ.  

ᖃᓄᐃᓕᐅᖅᑕᐅᔭᕆᐊᓖᑦ ᑭᖑᓪᓕᕐᒥ: 
• ᐃᓚᐅᖏᓐᓇᕐᓗᑎ ᒐᕙᒪᑐᖃᒃᑯᑦ ᐊᕕᒃᑐᖅᓯᒪᔪᓪᓗ ᐅᑭᐅᖅᑕᖅᑐᒥᐅᓪᓗ ᐱᓕᕆᔨᓄᑦ 

ᒪᑭᒪᔾᔪᑎᒃᓴᓄᑦ ᓄᓇᕗᑦ ᐱᒋᐊᖃᖅᑕᖏᓐᓂ ᑖᔅᓱᒪ ᐊᑖᒍᑦ ᐱᓕᕆᐊᕆᔭᖅ II ᓄᑖᓄᑦ 
ᐃᒡᓗᕐᔪᐊᑦ ᑲᓇᑕᒥ ᑮᓇᐅᔭᖏᑦᑎᒍᑦ (NBCF) ᐊᓯᖏᓪᓗ ᒪᑭᒪᔾᔪᑎᒃᓴᓄᑦ ᐱᓕᕆᐊᓂᑦ. 
 

 
 
 
ᐃᓚᓕᐅᑎᓯᒪᔪᑦ:  ᑲᑎᒪᔾᔪᑎᒃᓴᑦ 
   ᐱᕙᓪᓕᐊᔪᑦ ᓴᖅᑭᑎᑕ 

ᑲᑎᒪᔾᔪᑎᒃᓴᑦ 

ᑯᐊᐸᒃ ᓯᑎ, ᑯᐊᐸᒃ – ᔪᓚᐃ 5-7, 2016  

ᓵᑑ ᕗᕌᓐᑕᓇᒃ 

ᑲᑎᖃᑎᒌᓚᐅᙱᓐᓂᕐᓂ ᖃᓄᐃᓕᐅᕈᑎᒃᓴᑦ 
 

ᐊᐃᑉᐱᖅ, ᔪᓚᐃ 5 
8:30-ᒥᑦ – 12:00-ᒧᑦ ᐊᕕᒃᑐᖅᓯᒪᔪᓪᓗ ᐅᑭᐅᖅᑕᖅᑐᒥᐅᓪᓗ ᑲᒪᔨᕋᓛᑦ ᑲᑎᒪᓂᖏᑦ (ᓴᐃᓐᑦ ᓗᐃ 1-4 ᑲᑎᒪᕕᒻᒥ) 

ᐊᕕᒃᑐᖅᓯᒪᔪᓪᓗ ᐅᑭᐅᖅᑕᖅᑐᒥᐅᓪᓗ ᑲᒪᔨᕋᓛᑦ ᑲᑎᒪᔨᖏᓐᓄᑐᐊᖅ 
2:00-ᒥᑦ – 3:00-ᒧᑦ ᐊᑎᓕᐅᕆᓂᖅ (ᕙᓴᕋᐃᔅ) 
3:00-ᒥᑦ – 5:30-ᒧᑦ ᒥᓂᔅᑕᐃᑦ ᑐᒡᓕᖏᑕ ᑲᑎᒪᓂᖏᑦ (ᒧᒥᕐᕕᖕᒥ) 

ᐅᓐᓄᒃᑯᑦ ᑲᑎᓐᓂᖅ - ᑲᑎᒪᔨᓕᒫᓄᑦ ᒪᑐᐃᖓᔪᖅ ᐃᓄᒻᒥ ᓇᒃᓴᕈᓐᓇᖅᑐᑦ 
6:00-ᒥᑦ – 8:30-ᒧᑦ ᐃᒥᕆᐊᖅᑐᕐᓗᑎ ᓵᑑ ᕗᕌᓐᑕᓇᒃᒥ (ᕉᔅ ᑲᑎᒪᕕᒻᒥ) 
7:00-ᒥᑦ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᑦ ᒥᓂᔅᑕ ᒪᖅᑕᐃᓐ ᑯᐃᑑᒧᑦ 

 
 
ᑲᑎᒪᓂᖅ - ᐅᓪᓗᖅ 1 (ᐅᓪᓗᓕᒫᖅ, ᐅᓐᓄᒃᑯᓪᓗ ᑲᑎᖃᑎᒌᓪᓗᑎ) ᑲᑎᓐᓂᓕᒫᑦ 

ᒧᒥᕐᕕᖓᓃᖃᑦᑕᕐᓂᐊᖅᑐᑦ ᐊᓯᐊᓃᓐᓂᕋᖅᑕᐅᖏᑉᐸᑕ. 

7:45-ᒥᑦ – 8:30-ᒧᑦ ᑲᑎᒪᓂᕐᒧᑦ ᐊᑎᓕᐅᕆᓂᖅ (ᕙᓴᕋᐃᔅ) 
8:00-ᒥᑦ – 8:55-ᒧᑦ ᒥᓂᔅᑕᐃᑦ ᐅᓪᓛᕈᒻᒥᑕᕐᓗᑎ (ᕉᔅ ᑲᑎᒪᕕᒻᒥ) 

ᑲᑎᒪᔩᑦ ᐅᓪᓛᕈᒻᒥᑕᕐᓗᑎ (ᐹᓪᕕᐅ ᑲᑎᒪᕕᒻᒥ) 

9:00-ᒥᑦ – 9:15-ᒧᑦ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᑦ ᑲᑎᒪᑎᑦᓯᔨᒧᑦ 
9:15-ᒥᑦ – 10:15-ᒧᑦ ᖃᐅᔨᖃᑦᑕᐅᑎᓂᖅ ᐊᒻᒪᓗ ᐅᖃᐅᓯᖃᕐᓂᖅ ᐃᓱᒫᓘᑎᓂᒃ 

• ᐅᖃᐅᓯᖃᕋᓛᓗᑎᒃ ᐊᑕᐅᓯᕐᒥᒃ ᒪᕐᕉᓐᓂᓘᓐᓃᑦ ᐱᕙᓪᓕᐊᓂᕆᔭᐅᔪᓂ ᐊᑐᓂ ᑲᓇᑕᒥ 
ᐊᕕᒃᑐᖅᓯᒪᔪᓂ ᐅᑭᐅᖅᑕᖅᑐᒥᓪᓗ ᐊᕕᒃᑐᖅᓯᒪᔪᓂ – 5-ᒥᓂᑦᓯᖃᖅᑐᖅ ᒥᓂᔅᑕᑦ 

10:15-ᒥᑦ – 10:30-ᒧᑦ ᑳᐱᑐᑲᐃᓐᓇᕐᓂᖅ 
10:30-ᒥᑦ – 11:30-ᒧᑦ ᑲᑎᒪᓂᖅ 1: ᓄᑖᙳᖅᑎᕆᓂᖅ ᒐᕙᒪᓕᕆᔾᔪᓯᕐᓂ – ᑲᑎᒪᑎᑦᓯᔨ: ᒥᓂᔅᑕ ᒪᖅᑕᐃᓐ ᑯᐃᑐ - ᑯᐊᐸᒃ 

• ᖃᓄᐃᓕᖓᓂᕆᔭᖓ 2015-ᒥ ᓯᕗᓪᓕᐅᔾᔭᐅᔭᕆᐊᓖᑦ ᐊᖏᖅᑕᐅᔪᑦ ᒥᓂᔅᑕᓄᑦ 
• ᑲᑎᒪᑎᑦᓯᔨᐅᑉ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᖏᑦ ᑲᑎᒪᓂᐅᓪᓗ ᖃᓄᐃᓕᖓᓂᐊᖅᑕᖓᓂ 
• ᐅᖃᐅᓯᖃᕐᓂᖅ ᖃᓄᐃᓕᖓᓂᕆᔭᐅᔪᒥᑦ ᓅᕙ ᔅᑰᓴᒥ ᒥᓂᔅᑕ ᔮᒃ ᓲᑦᓯᐅᓪᒧ 
• ᒪᑐᐃᖓᔪᒃᑯᑦ ᐅᖃᓪᓚᖃᑎᒌᓂᖏᑦ ᒥᓂᔅᑕᐃᑦ 

11:30-ᒥᑦ – 12:15-ᒧᑦ ᑲᑎᒪᓂᖅ 2: ᓄᓇᓕᓐᓂ ᑮᓇᐅᔭᓕᕆᓂᖅ ᐊᑑᑎᓕᒃ ᒪᓕᒐᕐᓂᓪᓗ ᐊᓯᔾᔨᕈᑕᐅᔪᑦ – ᑲᑎᒪᑎᑦᓯᔨ: ᐃᐅᓪᐴᑕ 
• ᐱᓕᕆᖃᑎᒌᖑᔪᑦ ᐅᖃᓪᓚᓪᓗᑎ 
• ᖃᓄᐃᓕᖓᓂᕆᔭᖓ 2015-ᒥ ᓯᕗᓪᓕᐅᔾᔭᐅᔭᕆᐊᓖᑦ ᐊᖏᖅᑕᐅᔪᑦ ᒥᓂᔅᑕᓄᑦ 
• ᒥᓂᔅᑕ ᕌᐳᑦ ᓯ. ᒪᒃᓗᐃᑦ ᓄᓇᑦᓯᐊᕐᒥᙶᖅᑐᖅ ᐅᖃᓪᓚᓗᓂ 
• ᒪᑐᐃᖓᔪᒃᑯᑦ ᐅᖃᓪᓚᖃᑎᒌᓂᖏᑦ ᒥᓂᔅᑕᐃᑦ  

12:15-ᒥᑦ – 1:30-ᒧᑦ ᒥᓂᔅᑕᐃᑦ ᐅᓪᓗᕈᒻᒥᑕᕐᓗᑎ (ᕉᔅ ᑲᑎᒪᕕᒻᒥ) 
ᑲᑎᒪᔩᑦ ᐅᓪᓗᕈᒻᒥᑕᕐᓗᑎ (ᐹᓪᕕᐅ ᑲᑎᒪᕕᒻᒥ) 

1:30-ᒥᑦ – 2:00-ᒧᑦ ᐅᖃᖃᑎᒌᓐᓂᖅ ᐱᕙᒌᔭᓂᕐᒧᑦ ᑲᑎᒪᖃᑎᖃᕐᓂᕐᒥᑦ ᒐᕙᒪᑐᖃᒃᑯᑦ ᒥᓂᔅᑕᖓᓂ 
2:00-ᒥᑦ – 4:00-ᒧᑦ ᑲᑎᒪᓂᖅ 3: ᐅᖃᖃᑎᖃᕐᓂᖅ ᒐᕙᒪᑐᖃᒃᑯᑦ ᒥᓂᔅᑕᖓᓂ 

ᖃᐅᖁᔭᐅᓯᒪᔪᖅ:   ᒪᓕᒐᓕᐅᖅᑎᕐᔪᐊᖅ ᐊᒪᕐᔩᑦ ᓲᕼᐃ, ᒥᓂᔅᑕᕆᔭᐅᔪᖅ ᒪᑭᒪᔾᔪᑎᒃᓴᓄᑦ ᓄᓇᓕᓐᓄᓪᓗ 

 



ᑲᑎᒪᔾᔪᑎᒃᓴᑦ 

4:00-ᒥᑦ – 4:15-ᒧᑦ ᑳᐱᑐᑲᐃᓐᓇᕐᓂᖅ 
4:15-ᒥᑦ – 4:45-ᒧᑦ ᐱᕙᓪᓕᐊᔪᓕᕆᔨᓂ ᑲᑎᒪᖃᑎᖃᕐᓗᑎ ᑲᓇᑕᒥ ᐊᕕᒃᑐᖅᓯᒪᓂᐅᔪᓂ ᒥᓂᔅᑕᓂ ᒐᕙᒪᑐᖃᒃᑯᑦ ᒥᓂᔅᑕᖓᓗ 
4:45-ᒥᑦ – 5:00-ᒧᑦ ᕿᒥᕐᕈᔭᐅᓗᓂ ᑎᑎᕋᖅᑕᐅᕐᖓᖅᓯᒪᓂᖓ ᑲᒥᐅᓂᑳ 

 
ᐅᓐᓄᒃᑯᑦ ᖃᓄᐃᓕᐅᕈᑎᒃᓴᑦ ᒥᓂᔅᑕᓕᒫᓄᑦ, ᑲᑎᒪᔭᐅᖅᑐᖅᑐᓄᑦ ᐊᒻᒪᓗ ᓇᒃᓴᕈᒪᔭᒥᓂᒃ 
6:00-ᒥᑦ – 10:00-ᒧᑦ ᒪᓅᕐ ᒫᓐᑦ ᒧᐊᕋᓐᓯ 

 
ᑲᑎᒪᓂᖅ – ᐅᓪᓗᖅ 2 

8:00-ᒥᑦ – 8:45-ᒧᑦ ᒥᓂᔅᑕᐃᑦ ᐅᓪᓗᕈᒻᒥᑕᕐᓗᑎ  (ᕉᔅ ᑲᑎᒪᕕᒻᒥ) 

ᑲᑎᒪᔩᑦ ᐅᓪᓗᕈᒻᒥᑕᕐᓗᑎ (ᐱᑏᑦ ᕗᕌᓐᑕᓇᒃ ᑲᑎᒪᕕᒻᒥ) 

8:45-ᒥᑦ – 9:15-ᒧᑦ ᕿᒥᕐᕈᔭᐅᓗᓂ ᑎᑎᕋᖅᑕᐅᕐᖓᖅᓯᒪᓂᖓ ᑲᒥᐅᓂᑳ 
9:15-ᒥᑦ – 10:00-ᒧᑦ ᑲᑎᒪᓂᖅ 4: ᓯᕗᓪᓕᐅᔾᔭᐅᑐᐃᓐᓇᕆᐊᓖᑦ ᑕᖅᑭᐅᓂᐊᖅᑐᓄᑦ 12-ᓄᑦ 
10:00-ᒥᑦ – 10:15-ᒧᑦ ᑳᐱᑐᑲᐃᓐᓇᕐᓂᖅ 
10:15-ᒥᑦ – 11:15-ᒧᑦ ᑲᑎᒪᓂᖅ 5: ᕼᐃᔪᓪ ᑯᕆᔅᑎ ᐅᖃᓪᓚᓗᓂ (ᑲᓇᑕᒥ ᐸᕐᓇᐃᓂᕐᒧᑦ ᑐᑦᑕᕐᕕᒃ) ᐊᒻᒪᓗ 

ᑖᓄᓪᑦ ᕙᓐᓵᓐᑦ (ᓄᓇᓕᓐᓂ ᐸᕐᓇᐃᔨᒃᑯᑦ ᑯᐊᐸᒃᒥ) – ᓄᓇᓕᑦᑎᓐᓂ ᐋᖅᑭᒃᓱᐃᓂᕐᒥᑦ. ᑲᓇᑕᐅᑉ 
ᓯᕗᓂᒃᓴᖓᓂ ᑲᔪᓯᑦᑎᐊᑎᑦᓯᓂᕐᒥᑦ. 

11:15-ᒥᑦ – 11:30-ᒧᑦ ᕿᒥᕐᕈᐊᖅᑕᐅᓂᖓ ᐊᖏᖅᑕᐅᓂᖓᓗ ᑲᒥᐅᓂᑳ 
11:30-ᒥᑦ – 11:45-ᒧᑦ ᑲᐅᑕᕐᒥᒃ ᑐᓂᓯᓂᕐᒥᑦ ᓴᔅᑳᑦᓱᐋᓐᒧᑦ ᒪᑐᓯᓂᕐᒧᓪᓗ ᐅᖃᐅᓯᒃᓴᑦ 
11:45-ᒥᑦ – 12:00-ᒧᑦ ᑲᑎᒪᓂᖅ ᑲᔪᓯᑎᑕᖅ ᑲᓇᑕᒥ ᑲᑎᒪᔩᑦ 
12:00-ᒥᑦ – 1:40-ᒧᑦ ᐅᓪᓗᕈᒻᒥᑕᕐᓗᑎ ᓕ ᐸᕐᓚᒪᓐᑕᐃᕐ ᓂᕆᕕᖓᓂ 
1:40-ᒥᑦ – 2:15-ᒧᑦ ᒪᓕᒐᓕᐅᕐᕕᒡᔪᐊᕐᒧᑦ ᐳᓚᕋᕆᐊᕐᓗᑎ 
2:15-ᒥᑦ – 2:45-ᒧᑦ ᑲᑎᒪᓂᖅ 6: ᑲᙳᓇᖅᑐᒃᑯᑦ ᑲᑎᒪᓂᖅ - ᒥᓂᔅᑕᑐᐊᑦ (ᔮᓐᓴᓐ ᑲᑎᒪᕕᒻᒥ) 

ᑲᑎᒪᔩᑦ ᐅᐸᒍᑎᓗ ᑕᐃᑯᖓ ᑲᐱᑏᓪ ᖃᐅᔨᓴᕐᕕᒻᒧᑦ 

 
  

 



ᑲᑎᒪᔾᔪᑎᒃᓴᑦ 
ᐊᕕᒃᑐᖅᓯᒪᔪᓪᓗ ᐅᑭᐅᖅᑕᖅᑐᒥᐅᓪᓗ ᒥᓂᔅᑕᐃᑦ ᑲᒪᒋᔭᖃᖅᑐᑦ ᒐᕙᒪᖏᓐᓂ ᑲᑎᒪᓂᖓ 

ᑲᑎᒪᓃᑦ   

 
ᐱᕙᓪᓕᐊᔪᑦ ᓴᖅᑭᑎᑕ – ᑲᓇᑕᒥ ᐊᕕᒃᑐᖅᓯᒪᓂᐅᔪᓂ ᐅᑭᐅᖅᑕᖅᑐᒥᓪᓗ ᐊᕕᑦᑐᖅᓯᒪᓂᐅᔪᓂ 
ᒥᓂᔅᑕᕆᔭᐅᔪᑦ ᑲᒪᒋᔭᖃᖅᑐᑦ ᒐᕙᒪᖏᓐᓂ ᐊᖏᖅᓯᒪᓂᕆᔭᖏᓐᓂ ᓇᓗᓇᐃᖅᓯᒃᑲᓐᓂᖅᑐᑦ 
ᓄᓇᓕᓐᓂ ᒪᑭᒪᔾᔪᑎᒃᓴᓄᑦ ᐊᒃᓱᕈᕈᑕᐅᕙᒃᑐᓂᑦ 

 
ᑯᐊᐸᒃ ᓯᑎ, ᑯᐊᐸᒃ, – ᔪᓚᐃ 7, 2016 – ᑲᓇᑕᒥ ᐊᕕᒃᑐᖅᓯᒪᓂᐅᔪᓂ ᐅᑭᐅᖅᑕᖅᑐᒥᓪᓗ ᐊᕕᑦᑐᖅᓯᒪᓂᐅᔪᓂ ᒥᓂᔅᑕᕆᔭᐅᔪᑦ ᑲᒪᒋᔭᖃᖅᑐᑦ 
ᒐᕙᒪᖏᓐᓂ ᐅᓪᓗᒥ ᐃᓱᓕᑦᑎᖅᑲᐅᔪᑦ ᐊᕐᕌᒍᑕᒫᖅᓯᐅᑎᖏᑕ ᑲᑎᒪᓂᕆᔭᖓᓂ ᑯᐊᐸᒃ ᓯᑎᒥ ᐅᖃᐅᓯᖃᕐᓂᕐᒥᑦ ᓯᕗᓪᓕᐅᔾᔭᐅᔭᕆᐊᓕᓐᓂᒃ 
ᓄᓇᓕᐅᔪᓂᒃ ᐃᓚᒋᓪᓗᓂᐅᒃ ᒪᑭᒪᔾᔪᑎᒃᓴᓄᑦ ᑮᓇᐅᔭᑦ. 

 
ᒐᕙᒪᒋᔭᐅᔪᓄᑦ ᒥᓂᔅᑕᑦ ᑲᑎᖃᑎᖃᓚᐅᖅᑐᑦ ᒐᕙᒪᑐᖃᒃᑯᑦ ᒥᓂᔅᑕᖓᓐᓂᒃ ᒪᑭᒪᔾᔪᑎᒃᓴᓄᑦ ᓄᓇᓕᓐᓄᓪᓗ ᐅᖃᐅᓯᖃᕐᓂᕐᒥᑦ 
ᑮᓇᐅᔭᖃᖅᑎᑕᐅᖏᓐᓇᓂᕐᒥᑦ. ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᒃ ᐅᑭᐅᖅᑕᖅᑐᒥᓪᓗ ᐊᕕᒃᑐᖅᓯᒪᓂᖏᓐᓂᒃ ᒥᓂᔅᑕᐃᑦ ᐊᓕᐊᓇᐃᒍᓱᓚᐅᖅᑐᑦ 
ᑐᓴᖅᑎᑕᐅᓂᕐᒥᑦ ᒥᓂᔅᑕ ᐊᒪᕐᔩᑦ ᓲᕼᐃ ᐊᖏᖅᓯᒪᓂᕆᔭᖓᓂᒃ ᑮᓇᐅᔭᖃᖅᑎᑦᓯᓂᕐᒥᑦ ᒪᑭᒪᔾᔪᑎᒃᓴᓄᑦ.  

 
"ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᒃ ᐅᑭᐅᖅᑕᖅᑐᒥᓪᓗ ᐊᕕᒃᑐᖅᓯᒪᓂᖏᓐᓂᒃ ᒐᕙᒪᐃᑦ ᐃᑲᔪᖅᓱᕐᒪᑕ ᓄᓇᓕᓐᓂ ᑕᒪᒃᑯᓂᖓ ᐱᒋᐊᖃᖅᑕᖏᓐᓂᒃ ᓲᕐᓗ 
ᐊᖅᑯᑏᑦ, ᐃᑳᕈᑏᑦ, ᐃᖏᕐᕋᔾᔪᑏᑦ, ᐃᒥᖅᑕᕐᕕᓂ ᐊᒻᒪᓗ ᐊᑦᑕᕐᕕᓐᓂ ᐃᓕᓴᖅᓯᒻᒥᔪᑦ ᐱᒻᒪᕆᐅᓂᖓᓂ ᑲᓇᑕᐅᑉ ᑮᓇᐅᔭᖃᖅᑎᑦᓯᒋᐊᖃᕐᓂᖓᓂ 
ᓄᓇᓕᓐᓄᑦ ᒪᑭᒪᔾᔪᑎᒃᓴᖏᓐᓄᑦ. ᑲᑐᔾᔨᖃᑎᒌᖑᓗᑕ, ᐃᓱᒫᓘᑎᓂᒃ ᓴᖅᑭᑦᑎᕆᓚᐅᕋᑦᑕ ᒐᕙᒪᑐᖃᒃᑯᑦ ᐱᓕᕆᐊᖏᓐᓄᑦ ᑐᕌᖓᔪᓂᒃ ᐊᒻᒪᓗ 
ᖁᕕᐊᓱᑉᐳᒍᑦ ᑐᓴᕈᓐᓇᓚᐅᕋᑦᑕ ᒐᕙᒪᑐᖃᒃᑯᑦ ᒥᓂᔅᑕᖓᑦ ᑭᐅᓂᕆᔭᖓᓂ ᒪᑐᐃᖓᑦᑎᐊᓂᖓᓂᓪᓗ ᐊᓯᔾᔩᕈᓐᓇᕐᓂᕐᒥᑦ ᐱᓕᕆᐊᖑᔪᒃᓴᑦ ᓴᓇᔭᐅᓂᖏᓐᓂᒃ. 
ᓄᑖᖑᓕᖅᑐᒥ ᑲᑐᔾᔨᖃᑎᒌᓂᒃ ᒐᕙᒪᑐᖃᒃᑯᑦᑐᑦ ᑖᒃᑯᐊᓗ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᒃ ᐅᑭᐅᖅᑕᖅᑐᒥᓪᓗ ᐊᕕᒃᑐᖅᓯᒪᓂᖏᓐᓂᒃ 
ᐃᑲᔪᕐᓂᖃᕐᓂᐊᖅᑐᖅ ᑎᑭᐅᒪᓇᓱᑦᑎᓪᓗᑕ ᓄᓇᓕᑦᑕ ᒪᑭᒪᔾᔪᑎᒃᓴᖏᓐᓄᑦ," ᐅᖃᖅᑐᖅ ᒪᖅᑕᐃᓐ ᑯᐃᑐ, ᑯᐊᐸᒃ ᒥᓂᔅᑕᖓ ᓄᓇᓕᓕᕆᓂᕐᒥᑦ ᐊᒻᒪᓗ 
ᓄᓇᐃᑦ ᓇᔪᖅᑕᐅᓂᖏᓐᓄᑦ, ᑲᑎᒪᑎᑦᓯᔨᐅᔪᖅ ᒥᓂᔅᑕᓄᑦ ᑲᒪᒋᔭᖃᖅᑐᓂᒃ ᓄᓇᓖᑦ ᒐᕙᒪᖏᓐᓂ. 

 
ᓯᕗᓪᓕᖅᐹᕆᓚᐅᖅᑕᖓ ᑖᒃᑯᐊ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᒃ ᐅᑭᐅᖅᑕᖅᑐᒥᓪᓗ ᐊᕕᒃᑐᖅᓯᒪᓂᖏᓐᓂᒃ ᒥᓂᔅᑕᕆᔭᐅᔪᑦ ᑲᒪᒋᔭᖃᖅᑐᑦ 
ᒐᕙᒪᖏᓐᓂᒃ ᑲᑎᖃᑎᖃᖅᑐᑎᒃ ᒥᓂᔅᑕ ᓲᕼᐃᒥᑦ ᑕᐃᒪᙵᓂᒃ ᓂᕈᐊᖅᑕᐅᔪᒻᒪᑦ. ᐅᖃᓪᓚᖃᑎᒌᓐᓂᖏᑦ ᓴᖅᑮᓚᐅᖅᑐᖅ ᑖᒃᑯᐊ ᒐᕙᒪᑐᖃᒃᑯᑦᑐᑦ 
ᑖᒃᑯᐊᓗ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᒃ ᐅᑭᐅᖅᑕᖅᑐᒥᓪᓗ ᐊᕕᒃᑐᖅᓯᒪᓂᖏᓐᓂᒃ ᐊᖏᖃᑎᒌᑦᑐᑦ ᐱᒻᒪᕆᐅᓂᖓᓂᒃ ᒪᑭᒪᔾᔪᑎᒃᓴᓄᑦ ᑮᓇᐅᔭᕐᓂᒃ 
ᑎᑭᐅᒪᑎᑦᑎᓂᐊᖅᑐᒥᒃ ᑲᓇᑕᐅᑉ ᓄᓇᓕᖏᑕ ᑭᙴᒪᒋᔭᖏᓐᓂᒃ. ᐅᐱᒋᓪᓗᒍ ᒐᕙᒪᑐᖃᒃᑯᑦ ᐊᖏᖅᓯᒪᓂᖓ ᑮᓇᐅᔭᖃᖅᑎᑦᓯᒃᑲᓐᓂᓂᕐᒥᑦ 
ᒪᑭᒪᔾᔪᑎᒃᓴᓄᑦ, ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᒃ ᐅᑭᐅᖅᑕᖅᑐᒥᓪᓗ ᐊᕕᒃᑐᖅᓯᒪᓂᖏᓐᓂᒃ ᒥᓂᔅᑕᐃᑦ ᐱᕕᖃᕐᓂᖏᓐᓂᒃ ᐅᖃᕈᓐᓇᓚᐅᕐᒥᔪᑦ 
ᖃᓄᐃᓕᐅᕆᐊᖁᔨᔭᖏᓐᓂᒃ ᒫᓐᓇᐅᔪᖅ ᓯᕗᓂᒃᓴᒥᓪᓗ ᐱᓕᕆᐊᒃᓴᕆᔭᐅᔪᓂᒃ. 

 
ᖄᒃᑲᓐᓂᐊᒍᑦ ᒪᑭᒪᔾᔪᑎᒃᓴᐅᔪᓄᑦ, ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᒃ ᐅᑭᐅᖅᑕᖅᑐᒥᓪᓗ ᐊᕕᒃᑐᖅᓯᒪᓂᖏᓐᓂᒃ ᒥᓂᔅᑕᐃᑦ 
ᑐᓴᐅᒪᖃᑦᑕᐅᑎᑎᑦᓯᓚᐅᕐᒥᔪᑦ ᑐᑭᓯᒋᐊᕈᑎᓂᒃ ᐊᑐᐊᒐᕐᓄᑦ ᒪᓕᒐᕐᓄᓪᓗ ᐊᓯᔾᔨᕈᑕᐅᔪᓂᒃ ᐊᒻᒪᓗ ᐅᖃᐅᓯᖃᖅᑐᑎᒃ ᐃᓱᒫᓘᑎᓂᒃ ᑮᓇᐅᔭᕐᓄᑦ 
ᓄᓇᓕᓐᓂᓪᓗ ᒐᕙᒪᓕᕆᓂᐅᔪᒥᒃ. ᐱᕕᖃᖅᑎᑕᐅᓚᐅᕐᒥᔪᑦ ᑐᓴᖅᑎᑕᐅᓪᓗᑎ ᐊᖓᔪᖅᑳᕆᔭᐅᔪᓂᒃ ᑲᓇᑕᒥ ᐸᕐᓇᐃᓂᕐᒧᑦ ᑐᑦᑕᕐᕕᖕᒥᑦ ᐊᒻᒪᓗ 
ᑖᒃᑯᓇᙵᑦ ᓄᓇᓕᓐᓂ ᐸᕐᓇᐃᔨᒃᑯᑦ ᑯᐊᐸᒃᒥ ᐱᒻᒪᕆᐅᓂᖓᓂᒃ ᐱᕙᒌᔭᑦᑎᐊᓂᕐᒥᑦ ᓴᙱᔪᓂᒃ ᖃᓄᐃᙱᑦᓯᐊᖅᑐᓂᓪᓗ ᓄᓇᓕᓐᓂ. 

 
"ᑖᒃᑯᐊ ᑲᑎᒪᓃᑦ ᐱᕕᖃᖅᑎᑦᓯᓲᖑᒻᒪᑕ ᑕᒪᐃᓐᓂᒃ ᑐᓴᕈᓐᓇᖅᑎᑕᐅᓪᓗᑕ, ᐋᖅᑭᒋᐊᕈᓐᓇᕐᓂᐊᕋᑦᑎᒍᑦ ᐱᔨᑦᓯᕋᕐᓂᕆᔭᕗᑦ ᐃᓄᖁᑎᑦᑎᓐᓄᑦ," 
ᐅᖃᖅᑐᖅ ᒪᖅᑕᐃᓐ ᑯᐃᑐ. 

 
ᑭᖑᓪᓕᖅᐹᕆᓕᖅᑕᖓ, ᒥᓂᔅᑕᐃᑦ ᓇᓗᓇᐃᖅᓯᓚᐅᖅᑐᑦ ᐊᔾᔨᒌᑦᑐᓂᒃ ᓯᕗᓪᓕᐅᔾᔭᐅᔭᕆᐊᓕᓐᓂᒃ ᐊᕐᕌᒎᓂᐊᖅᑐᒥ. ᒥᓂᔅᑕᐃᑦ ᑲᑐᔾᔨᖃᑎᒌᓂᖏᑦ 
ᑲᔪᓯᓛᖅᑐᖅ ᑲᑎᖃᑎᒌᓕᕐᒥᑉᐸᑕ ᔫᓂ 2017-ᒥ ᕆᔭᐃᓇ, ᓴᔅᑳᑦᓱᐋᓐᒥ. 

